
  بۆچی لەنـــــجە كوژرا؟

ئاگاداركردنەوەی پۆلیس
كاب������را مۆبایلەكەی گیرفانی دەرهێن������ا و زەنگی لێدا، دوای نزیكەی 
چارەگە سەعاتێك دووسێ ئۆتۆمبێلی پۆلیس بە چەند پۆلیس و رێپێدراو 
و ئەفسەرێكەوە گەیشتنە شوێنەكە و كابرا چووە پێشەوە و خۆی پێناساندن 
و گوتی: ناوم خۆش������ەوییە، ئەم نیوەڕۆیە، كە هەمووی 20خولەكێك دەبێ 
بێرەدا رەتب������ووم و بەرێكەوت ئەم تەرمەم لێرە بینی و زەنگم بۆ ئێوە لێدا.. 
قسەكانی خۆشەوی تۆماركرا و دەستكرا بە پشكنینی شوێنی رووداوەكە و 
هەرچی لەوێ هەبوو هەمووی تۆماركرا و پاشان تەرمەكە بردرایە پزیشكی 
دادی و لەوێ پش������كێنرا، لە پش������كنین دەركەوت نزیكەی دوو كاتژمێرێك 
دەبێ كوژراوە، گوللەیەك لەملی دراوە، بۆڕی خوێن و ماسولكەكانی ملی 
هەڵزڕاندووە و دوو بڕبڕەی ملیشی شكاندووە، دەورووبەری كونی گوللەكە 
ش������وێنی باڕووت و سووتان هەیە ئەمەش نیشانیدەدات كە زۆر لە نزیكەوە 
گوللەكەی لێدراوە، دوای تەوابوونی پش������كنینی پزیش������كی راپۆرتەكە بە 
پەراوەكەی كە بۆی كرابۆوە بەس������ترا، لێكۆڵینەوەیەك������ی دووروودرێژیش 
لەگەڵ )خۆشەوی( كرا، دەرەنجامی لێكۆڵینەوە دەریخست كە)خۆشەوی( 
تەنیا هەواڵدەری رووداوەكە بووە و بەس، هیچ پەیوەندییەكی بە تاوانەكەوە 
نیی������ە دوای چەند رۆژێك لە لێكۆڵینەوەی چڕوپڕ دەركەوت كە ئەو كچە 
پێش������تر بە دوو رۆژ لە بنكەی چاكسازی نێوجەوانان بووە، هەر كە هاتۆتە 

دەرەوە رۆژی دوایی كوژراوە.
لەنجە كێ بوو؟

ك������ە پۆلیس بە ناوی بنكەكەدا رۆیش������تەوە، دەركەوت ناوی )لەنجە(یە 
و وێنەكەشی لە لیس������تەكە درابوو، هۆی مانەوەشی لەو بنكەیە تەنیا بۆ 
پارێ������زگاری لێكردنی بووە و هیچی تر، بەڵام چۆن هاتۆتە ئەو ش������وێنە؟ 
توێژەری كۆمەڵایەتی بنكەكە ئەم شێوەیە گێڕایەوە و گوتی: راستییەكەی 
برادەرانی پۆلیس لەسەر بڕیاری دادوەری تایبەتمەند )لەنجە(یان هێنایە ئێرە، 
)لەنجە( لەماڵی براكەی دەژیا، ماوەیەك بوو گومانی لەبراژنەكەی خۆی 
هەبوو كە دەس������تی لەگەڵ كوڕێك هەبوو، كاتێك)لەنجە( دەچووە پەیمانگا 

دۆزینەوەی تەرمێك
نیوەڕۆیەكی س������اردوو باراناوی بوو كابرایەكی)45(س������اڵی كە بەڕێكەوت 
رێی بەو كۆڵانەدا كەوتبوو، لەگەڵ پێچ كردنەوەی، رەنگی سووری گۆماوە 
بچووكەكەی بەردەمی س������ەرنجی راكێشا و س������اتێك وەستا و وردتر دیقەتیدا، 
ئەمجا لەسەرەخۆ و هیواش������تر بەرەو گۆماوەكە چوو، سەری نەویتر كردەوە و 
بەرەو ئەو شوێنە دەڕۆیشت كە خوێناوەكە رەنگە سوورەكەی تۆختر دەبوو، لەپڕ 
وەس������تا، بینی لە سووچی دیوارێكدا كچێكی)20(ساڵەیی هەتا بڵێی جوان و 
شۆخ پش������تی بە دیوارەكە داوە و ملیشی لار بۆتەوە، رێك وەك ئەوەی حەزی 
كردبێ لەبن ئەو دیوارە لە ژێر دڵۆپەی بارانی ئەو كاتە سەرخەوێك بشكێنێ، 

وەها كەوتبوو دەتگوت تازە خەوی لێكەوتووە.
كابرا تۆزێك لە كچە راما و ویستی بڵێ كچم ئەوە بۆ لێرە لەبەر ئەو بارانە 
خەوتووی هەموو لەشت تەڕ بووە، كەچی لەپڕ وەك بروسكە ژانێك بەنێو دڵی 
داهات و چاوی كردەوە یا راس������تترە بڵێی������ن بەخۆداهاتەوە و چاوەكانی ئەبڵەق 
و زەق بوون، س������ەرنجی لە جل وش������انیدا، دەستێكی درێژكرد و ویستی بزانێ 
خوێنەكە لە كوێی دێت، هەر زوو دەستی گەڕاندە دواوە و هەستی بە ترسێكی 
كوش������تندە و یەكجار رەشبین كرد. تازە هاتبۆوە سەرهۆشی خۆی، ئەوجا زانی 

ئەو كچە مرۆڤێكە و كوژراوە و لێرە فڕێدراوە.
كچە هێش������تا خوێنەكەی گەرمبوو، ئەوەندە خوێنەی لەلەشی مابوو، زۆر 
لەس������ەرخۆ لە شوێنی گوللەكە دەچۆڕاو دەهاتە دەرەوە، كابرا بەڕاستی ترسی 
گەیش������تێ خودایە چی بكەم، ئاخر ئەو كچە جوانەیان بۆ كوشتووە، كەسێك 
ئەوەندە مرۆڤ ك������وژ و بێویژدان و دڵڕەق بێت، كچە جوان و جاحێڵێكی وەها 
بكوژێ، حەتمەن ئێس������تا لە ش������وێنێك خۆی م������ات داوە و منیش دەبینێ، 
ئەوس������ا ئەگەر عەقڵی گرتی لەوانەیە گوللەیەك بنێ بەمنیشەوە هەتا زووە 
بابڕۆم... كابرا ئەو قس������انەی لەدڵی خۆی كرد و چەند هەنگاوێك رۆیش������ت 
تۆزێك راوەس������تا، دەموچاوی س������وور هەڵگەڕاو مووەكانی لەشی رەپ بوون، 
دەمووچاوی گرژبوو هەناس������ەی تووندتربوون و دڵی زیاتر لێیدەدا، گەڕایەوە 
دواوە و بە رقێكی زۆرەوە سەیری گۆماوە خوێنەكەی كردوو بڕیاری خۆیدا.

لـەنـێـو فـایـلـــــــــەكانی دادگاوە

ئا: باوكی میدیا

عەقڵ و بیركردنەوەی 
هەندێ لە پیاوانی كۆمەڵی 

ئێمە هێندە نامەنتیقەو 
بۆی ناكرێ رەش و سپی 

لێك جیابكاتەوە، زۆرجار 
تاوانبار و بێ تاوان، 

گوناهبار و مرۆڤی خاوێن 
وەك یەك تەماشا دەكات، 

)لەنجە( لەبری ئەوەی وەك 
كچێك هەوڵی ئاشكراكردنی 

گوناهێكی داوە رێزی 
لێبگیرێ، كەچی لەلایەن 

بنەماڵەكەیەوە ئەویش وەك 
تاوانبار سزا دەدرێ

لـەنـێـو فـایـلـــــــــەكانی دادگاوە

ئەو توێژەرە كۆمەڵایەتییە لەس������ەر قسەكانی دەڕوا و دەڵێ: بەڕاستی 
)لەنجە( كچێكی تا بڵێی بەحەیا و بەئەدەب بوو، هەڵەی باوك و براكانی 
گەیاندییە ئێرە، ئەگەر كەللەرەقی و بێ عەقڵی و نەزانی باوك و براكانی 
نەبووایە، پۆلیس ناچار نەدەبوو ئەو كچە لێرە دابنێ بۆ پاراس������تنی، ئەوە 
تەنی������ا هەفتەیەك لێرە مایەوە، بەڵام ش������ەو و رۆژ دەگریا و دەیناڵاند و 
دەیگوت: توخوا من ش������وێنم ئێرەی������ە، براژنەكەم تاوانی كردووە من چی 
بكەم... بەهەرحاڵ )لەنجە( س������ووربوو كە كارە هەڵەكەی براژنەكەی بە 
بەڵگ������ەوە ببینێ، ئیتر چەند جارێكی تر خۆی لێ مەڵاس داوە، رۆژێك 
دەڵ������ێ دەچمە پەیمان������گا و بە براژنەكەی دەڵ������ێ دەرگاكە لەدوای من 
داخە، بەڵام كە دەڕوا كلیلی ژوورەوە لەگەڵ خۆی دەبات، لە ش������وێنێك 
خۆی مەڵاس دەدات و دەبینێ هەمان ش������تی جارانە، ئەمجارە دەچێتە 
ماڵی دراوس������ێیەكەیان و دەڵێ كەسمان لەماڵ نییە و كلیلیشم لە ماڵەوە 
لەبیر كردووە بەس������ەربانی ماڵی ئێوە دەچمە سەربانی خۆمان و دەرگای 
ماڵەوەم������ان دەكەمەوە، ئەوانیش دەڵێن بڕۆ، لەس������ەربان بەرمیلێك دێنێ 
و بەس������ەری دەكەوێ تا بتوانێ بەس������ەر دیوارەكەوە بكەوێ، بەهەرحاڵ 
بەه������ەر زەحمەتێك بێت بەس������ەردیوارەكە دەكەوێ و خۆی بۆ س������ەربانی 
خۆی������ان تێهەڵدەدا لەوێ بەهێواش������ی و بەپارێز دێتە خ������وارەوە و گوێی 
لەدەنگ������ە دەنگێكی نزم دەبێت كە هی هەردووكیان دەبێ، وردە وردە و بە 
نەرمی دێتە خوارەوە و لەدەنگەكە نزیك دەبێتەوە تا دەزانێ لەكام ژوورە، 
ژوورەكە نیوەی دەرگاكەی كرابۆوە، لەس������ەرەخۆ سەری دەباتە پێشەوە و 
دەرگاكە بە ئاس������تەم لەسەرخۆ دەكاتەوە و لە سوچێكی كەمی دەرگاكە 
بەشێكی لەشی هەردووكیان دەبینێ كە رووتن، ئیتر دەزانێ كە ئەوان وا 
تێكئاڵاون و ئاگایان لەكەس نییە و پێكەوەن، ئەویش بڕیاری خۆی دەدا 
و لەپڕ وەكو بروس������كە دەرگاكە دەكاتەوەوە و رووبەڕووی هەردووكیان رەق 
رادەوستێ، سەیرێكی براژنەكەی دەكات و تفێكی رووبەڕووی لێدەكات و 
بەكوڕەكەش دەڵێ هەستە كوڕی ناپیاو هەتا بەكوشتنم نەداوی لەو ماڵە 
ب������ڕۆ دەرەوە و ون بە، كوڕە بەپەلە پەل جلوبەرگەكانی كۆ دەكاتەوە و لە 
دەرەوەی ژوورەكە لەبەری دەكات و بە براژنەكەشی دەڵێ: ها رەنگ زەرد 
و پەرێشان و بێ دەم و زار ماوی، بۆ قسەناكەی، بۆ نكۆڵی ناكەی؟

پاش������ان )لەنجە( بڕی������ار دەدات بە براكەی بڵێ ب������ەڵام نایڵێ، هەر 
چۆنێك بێت چەند رۆژێك ئەو مەسەلەیە لەمێشكی دەخولێتەوە، ئینجا 
بڕی������ار دەدات بە براكەی بڵێ، ب������ەڵام تا ئەو بە براكەی دەڵێ، براكەی 
بەخۆی گومانی لێدەكات و دواتر بەڵگە لەسەر ژنەكەی خۆی بەدەست 
دەكەوێ، براكەی و براكانی تری و باوكیش������ی دێنە سەر ئەو بڕوایەی 
كە )لەنجە(ش لەگەڵ براژنەكەی دەس������تی تێكەڵە و ئەوكارانە دەكەن، 
ه������ەر چەند ه������اوار دەكا و دەقیژێنێ كە ئەو چاك������ە و تەنیا ژنەكەی 
ناپاكی لێكردووە و مەسەلەكەی زۆر گەورە بووە لەلای بۆیە نەیتوانیوە 
دەمودەس������ت بڕیار بدات كاروكردەوەی براژنەكەی ئاشكرا بكات، هەموو 
ئەو قس������انە بێسوود دەبێ و بڕوای پێناكەن، ئیتر كە كۆدەبنەوە و بڕیار 
دەدەن هەردووكیان بكوژن، دایكی بە مەسەلەكە دەزانێ و دراوسێیەكیان 
هەواڵ بۆ )لەنجە( دەنێرێ ك������ە بڕواتە بنكەی پۆلیس و خۆی دەرباز 
بكات و ش������كایەت لە براكانی بكات كە بەبێ گوناه و تاوان دەیانەوێ 
بیك������وژن، كە)لەنجە( هەواڵەكەی پێ������دەگات دەچێتە بنكەی پۆلیس، 
پۆلیس������یش لەس������ەر بڕیاری دادوەر لە بنكەی چاكسازی دادەنێت بۆ 
پاراس������تنی، پاش ئ������ەوەی هەفتەیەك دەمێنێتەوە كە دێت������ە دەرەوە بەو 
شێوەیە دەیكوژن كە زانرا، دیارە براژنەكەشیان كوشتووە، بكوژیش برای 
)لەنجە(یە و هەڵاتووە، ماڵی باوكیش������ی هەموویان ماڵیان باركردووە و 

كەس نازانێ بۆ كوێ چوون.

)چونكە قوتابی پەیمانگا(بوو، براژنەكەی ژوانی لەگەڵ كوڕەكە دادەنا، 
یەك دووجارێك )لەنجە( خۆی لە بۆس������ەدابوو بۆی، رۆژێك بە براژنەكەی 
گوت: ئەمڕۆ زوو دەچمە پەیمان������گا چونكە تاقیكردنەوەمان هەیە دەچم 
لەوێ دەخوێنم تا كاتی تاقیكردنەوەم دێت، براژنەكەشی گووتی: باشە بڕۆ 
كە ڕۆیشت، لە سووچێكی كۆڵانەكەیان خۆی مەڵاس دەدا، دوای كەمێك 
كوڕێك بەدیار دەكەوێ كە پێنج شەش ساڵێك لە براژنەكەی بچووكتر دەبێت، 
یەكسەر خۆی بە ژووردا دەكات و براژنەكەشی دەرگای حەوشەكە دادەخات 
)لەنجە(ش بەخێرای������ی دەڕوا و بەتووندی ل������ەدەرگا دەدات، پاش تۆزێك 
برژانەك������ەی دەرگاكە دەكاتەوە،)لەنج������ە( بەپرتاو خۆی بەژوور دادەكات و 
یەك������ە بەیەكەی ژوورەكان دەگەڕێ دەبینێ كەسی لێنییە، بەهاواروقیژەوە 
بە براژنەكەی دەڵێ كوا ئەو كوڕەی هاتە ژوورەوە لەكوێت ش������اردۆتەوە، 
براژنەكەش������ی خۆی لێ ن������ەزان دەكات و بەتوڕەییەوە وەڵامی دەداتەوە و 
دەڵێ: كچێ جارێكی تر قسەی وا نەكەی، ئەوە ماڵەكە لە پێشتە بگەڕێ 
تا دەیدۆزییەوە، ئەگەر دۆزیتەوە حەیام ببە، ئەگەر نەتدۆزییەوە هەرچی 
خراپ بێت پێتی دەكەم، ئەم مش������تومڕە ماوەیەك دەكێش������ێ و)لەنجە( لە 
دۆزینەوەی كوڕەكە بێئومێد دەبێت و پێی دەڵێ: دەزانم بەس������ەربان بەڕێت 
كرد، بەس وەرە پێم بڵێ بۆ وادەكەی براكەم چ خراپییەكی بۆ تۆ هەیە..؟ 
ئەگەر پێی ناڕازی خۆ جارێ منداڵتان نەبووە، ئاس������اییە داوای تەڵاقی 
لێبكە و جیابەوە لێی بۆ خیانەتی لێدەكەی...)لەنجە( بەنیازبوو بە قسەی 
خۆش دانپیانانی لێوەربگرێت، هەر وەك خۆی بۆ ئێمەی باس������ی كردووە 
قسەكانیشی لای ئێمە بەشێوەیەكی یاس������اییانە تۆماركراوە، بەهەرحاڵ وەك 
خۆی پێی گوتین: مەبەس������تم ئەوەبوو دان بە هەڵەكەی خۆی بنێ و ئینجا 
وای لێبكەم واز لەوكارە هەڵەیەی بێنێ، چونكە لەوانەیە س������ەری تیابچێ و 
ئابڕووی ئێمەش بچێت، بەڵام قس������ەكردن لەگەڵی بێسوود بوو، ئەو هەر 
س������وور بوو لەس������ەر نكوڵی كردن لێی، ئەوەبوو منیش بڕیارمدا و گوتم: 
س������وێندبێت، كە من بە چاوی خۆم ئەو كوڕەم بینی، هەر دەبێ بەس������ەر 

تاوانەوە بتگرم و لەدەمی خۆت دانپیانان ببیستم.

 دوو رۆژ پێش رووداوەكە 
)لەنجە( لە بنكەی چاكسازی 
نەوجەوانان بوو، هەر كە 
هاتبووە دەرەوە رۆژی دواتر 
كوژرابوو

كچە هێشتا خوێنەكەی گەرم 
بوو، ئەوەندە خوێنەی لە 
لەشی مابوو زۆر لە سەرخۆ 
لە شوێنی گوللەكە دەچۆڕا و 
دەهاتە دەرەوە



ژمارە )727( 2009/4/6

42
كۆمەڵایەتی

ئەو ئافرەتەی هەڵەی پێشووی 
دووبارە كردەوە

گەلێ جار مرۆڤ كە گوێبیس������تی هەندێ لە رووداوەكانی 
نێو ئەم كۆمەڵگایە دەبێت لە ئاستییاندا خۆی پێ راناگیرێ و 
ح������ەزدەكات بەر هەر جۆرێك بێت بچێتە نێو بنجوو نێوەڕۆكی 
بەسەرهاتەكانەوە، بەتایبەتی ئێمەی رۆژنامەنووس كە هەردەم 
دەمانەوێت بەدوای راس������تییەكاندا بگەڕێین و بۆ خوێنەرانی 
بگوازینەوە و وەك هێلكەیەكی پاككراو بیخەینە بەردەستیان، 
دیارە لە زۆركات و س������اتدا پەنجەی تاوان و تاوانباركردن بۆ 
پی������اوان درێژ دەكرێت، كە ئەوان لە نێ������و كۆمەڵگادا پلەیەك 
تاوانب������ارن، بەڵام من بە پێچەوان������ەی بۆچوونی هەندێ لەو 
كەس������انەم و پێم وایە هەردوو رەگەز ل������ە كۆمەڵگا بەرامبەر 
ب������ەم و رووداوانە تاوانبارە ، چونكە هەر وەكو دەڵێن چەپڵە بە 
دەستێك لێنادرێت  تاوانیش بە رەگەزێك ئەنجام نادرێت، بۆیە 
دەبێت لە ئەنجامدانی هەر كارێك ئەقڵ و بیر بەكاربهێندرێت، 
بۆ ئەوەی نەكەوینە نێو ئاریش������ەیەك كە دەربازبوون لێی زۆر 
زەحمەت بێت و لێرەدا پەش������یمانی دادن������ادات، دیارە من ئەو 
قس������انەم هەروا نەهێناوەتەوە، ماوەیەك لەمەوپێش لە نێو خزم 
كەسەكانی باوكم مقۆمقۆیەك هەبوو، بەڵام لەبەر ئەوەی ئێمە 
ئەوەندە هامۆش������ۆیان ناكەین، بۆیە راستی بەسەرهاتەكەمان 
نەدەزانی، تا وایلێهات ئەم مەس������ەلەیە لای كەسانی دیكەش 
باس دەكرا، ئەویش گوایە )ج( ی تەمەن)28( ساڵان گیراوە 
و ئێستا لە بەندیخانەدا دەس������ت بەسەرە،)ج( ، خاوەن خێزانە 
و س������ێ كچی هەیە و ئەوەی من بزانم كچەكانیشی كەمێك 
ئیفلی������ج و كەم ئەندامن ،)ج(  ئەوە چەند س������اڵە پۆلیس������ە 
ماوەیەكیش������ە لە س������ەنتەری).....( كار دەكات، بۆ واڕێك 
ناكەوێ������ت ئافرەتێك لە كاتی ژوانا لەگەڵ كەس������ێك لە 
ماڵ������ی باوكی ئەو ئافرەتەوە دەبیندرێت و ئەو كات 
پیاوەكە رادەكات و ئافرەتەكەش لە ترسی 

هەڕەشەی خانەوادەكەی بە هەمان شێوە رادەكات بۆ بنكەی 
توندوتیژی ئافرەت������ان و دوای وەرگرتنی وتەكانی رەوانەی 
سەنتەری)....( دەكرێت كە )ج(ی پۆلیسیش ئیشی لەوێیە 
پاش ماوەیەك پەیوەندی لە نێوانیان دروس������ت دەبێت و دەگاتە 
رادەی ئەوەی ك������ەوا)ج( م وەعدی هێنان بەو ئافرەتە دەدات 
و ئەو مەوزوعەش لە ماڵێ لای دایك و باوكیش������ی دەكاتەوە 
بەڵام لەبەر ئەوەی)ج( كرێچی دەبێت و باوكی سێ منداڵیشە 
و  مووچەكەی تەنیا بەش������ی كرێ گرتنی ژوورێك دەكات، 
بۆی������ە دایك و باوكی بەو ژنهێنان������ەی رازی نابن و ئەویش 
كات������ێ ئەم هەواڵە بەو ئافرەت������ە رادەگەیەنێت تووڕە دەبێت و 
س������كاڵای دژی)ج( تۆمار دەكات كە گوایە س������ووكایەتی 
پێك������ردووە، بۆیە هەردوو لا واتە)ج( و ئافرەتەكە رووبەڕووی 
یەكتر دەكرێن������ەوە و هەردووكیان دان ب������ەو پەیوندییە دەنێن. 
دادگا بڕیاری بەندكردنی)ج( دەدات،  بەڵام دوایی و بەهەر 
جۆرێ بێت ئەو ئافرەتەكە ناوی )ئە،ج( دەبێت رازی دەكەن، 
بۆ ئەوەی لە داوای خۆی پەشیمان بێتەوە ئەویش لە بنكەی 
پۆلیسی)...( لە داواكەی خۆی خۆش دەبێت و ئەوكات)ج( 
بە كەفالەت بەردەبێت، ب������ەڵام بەپێی ئەو زانیارییانەی كەوا 
ئێمە وەرمان گرت������ووە، دادوەر ئەم بڕیارەی تەمیزكردۆتەوە و 
ئێمەش چاوەڕوانی رۆژی دادگایی و هۆكاری تەمیزكردنەوە 

دەكەین.
مرۆڤ كە هەڵەیەك دەكات پێویس������تە سوود لەو هەڵانە بۆ 
دووب������ارە نەبوونەوە وەربگرێت، نەوەك������و ئامادەبێ بۆ دووبارە 
كردنەوەی هەمان هەڵەی پێش������وو كەوا ب������ە دڵنیاییەوە بەرەو 
هەڵدێرمان دەبات ژیانیان لێ دەكاتە دۆزەخێكی هەمیشەیی 

و بێ كۆتایی.
بۆیە پێویس������ت بوو)ئە( بە هیچ جۆرێ ئەم هەڵەی پێشووی 
دووبارە نەكردبایەوە و سوودی لە هەڵەی پێشووی وەربگرتبایە، 
نەوەكو لە كاتی چوون بۆ س������ەنتەری 
)...( هەوڵب������دات پەیوەندی لەگەڵ 
پیاوێكی دیكەدا دروس������ت بكات و 
بۆ  پێشووی  هەڵس������وكەوتی  هەمان 
دووبارە بێتەوە و دواتر سكاڵا دژی ئەم 
پیاوە تۆمار بكات، دەبوایە)ئە( پێش ئەوەی 
س������كاڵا دژی)ج(، تۆمار ب������كات كە گوایە 
وەعدی هێنانی پێداوە پێویس������ت بوو سكاڵا دژی 
ئەو پیاوە، تۆمار بكردایە كەوا پێشتر پەیوەندی لەگەڵدا 
هەبوو، چونكە ئەو بووە هۆكاری سەرەكی بۆ ئەوەی)ئە( ی 

بێتە ئەم شوێنە و بەمجۆرە ژیانی لێ بشێوێت.
)ج( منی������ش بەر لەوەی بی������ر لە پەیوەندیەك������ی لەو جۆرە 
بكردابای������ەوە دەبوایە م������اڵ و منداڵەكانی هاتبا پێش چاو و 

تەقدیری وەزعی ئابووری خۆشی بكردبا.

كە)ج( نیازی ژن هێنانی 
دووەم بە دایك و باوكی 
دەڵێت، ئەوان بە تووندی 
ناڕازی بوونی خۆیان 
دەردەبڕن و دەڵێن: تۆ 
خاوەنی 3 منداڵی و خانووت 
بە كرێیە چۆن بیر لە ژنی 
دووەم دەكەیتەوە؟

ئەو ئافرەتە بەر لەوەی 
بیر لە پەیوەندی دانان 
لەگەل)ج( بكاتەوە، دەبوایە 
هەوڵی تۆماركردنی سكاڵا 
دژی ئەو كوڕە بدات كە 
بەهۆیەوە ماڵی جێهێشت، 
بەڵام بەداخەوە وادیارە 
سوودی لە هەڵەكەی پێشووی 
وەرنەگرت و كەوتە داوی 
هەڵەیەكی دیكەوە

پێ������ش نی������وەڕۆ بوو ك������ە )هۆگ������ر( مۆڵەت������ی كاتژمێرێكی لە 
فەرمانگەكەی وەرگرت و بەرەو ماڵەوە رۆیش������ت، ئەو رۆژە دەبوو 
هۆگ������ر ناس������نامەكەی لەگەڵ خۆی ببردبایە ب������ۆ فەرمانەگە، 
چونكە بەشی كارگێڕی فەرمانگەكەی داوایان لێكردبوو، ئەویش 
لەگیرفانی كراسێكی تری بەجێهێشتبوو، بۆیە ناچار بوو مۆڵەت 
وەربگرێت و بگەڕێتەوە ماڵەوە، كە گەیشتە نزیك دەرگای ماڵەوە، 
دەرگاكەی كردەوەو یەك دوو هەنگاوی هاویشت و گوێی لەدەنگی 
ژن و پیاوێك بوو، وەك ئەوەی بڵێی خەریكی كاری سەرجێی بن، 
بە ئەسپایی نزیكبۆوە، گوێی بەجوانی لەدەنگەكان راگرت،سەرەتا 
ب������ڕوای نەكرد كە یەكێ������ك لە دەنگەكان ه������ی خێزانەكەی بێت، 
دوای دڵنیابوو لەوەی كە ئ������ەوە دەنگی خێزانیەتی، بەڵام ئەدی 
ئەو دەنگە گڕە نێرانەیە ه������ی كێیە؟ یەك دوو قۆناغی تر چووە 
پێشەوە و دەرگاكەی بەنەرمی و هێواشی پاڵداو سووچێكی كردەوە 
خەریكبوو ش������ێت دەبوو، رەنگ و رووخساری گۆڕا، ترپەی دڵی 
زیاتر بوو، لێش������اوێك لە كەف و كوڵی توڕەیی بەنێو دەمارەكانیدا 
رەتب������وو، بڕوای نەدەكرد ئەوەی دەیبینێ راس������تە، چۆن وادەبێ، 
ئەوە س������یانزە ساڵە ژنیەتی و چوار منداڵی لێی هەیە، شەوو رۆژ 
راكەراكەیەتی بۆ ئەو خێزانە، كەچی ئەویش وا لەباوەشی پیاوێكی 
ترەو خەریكی هەوەسبازییە، ساتێك راماو شریتی هاوسەرێتی ئەو 
س������یانزە ساڵەی وەك فلیمێكی سینەمایی بە بەرچاویدا گوزەری 
ك������رد و ئاهێكی زۆر خەفەتبارانەی ل������ەدەم هاتە دەرەوەو بڕیاری 
خۆی������دا، لە پڕ دەرگاكەی كردەوە هەردووكیان بە نیمچە لەش������ی 
رووتەوە كە لەوپ������ەڕی قاقای پێكەنین و تریقانەوەو خۆش������ی و 
لەزەت دابوون، وەك دوو ماری ئاش������ق و مەئش������وق تێكئاڵابوون، 
هیچ حسابێكیان بۆ سەرەنجامی ئەو كارەیان نەكردبوو، دەرگای 
حەوش������ەیان لەبیركردبوو دابخەن، دەرگای ئەو ژوورەشی كە لێی 
ب������وون، هەر تەنها داخراب������وو، بێ ئەوەی قفڵی ب������دەن لەناو ئەو 
خۆش������ییەدابوون كە لەناكاو دەرگاكەیان ل������ێ كرایەوەو ئاوڕێكیان 
ب������ەلای دەرگاكە دای������ەوە، ئیتر هەردووكیان، س������یمایەكی تاڵی 
تێك������ەڵ بە پاڕانەوەو هەس������تكردن بەگوناه� و تاوان و پەش������یمان 
بوونەوەلەچاویان دەركەوت و وەك بروسكە نیشتە سەر رووخساریان 
و هەرچی پێكەنین و خۆش������ی و تریقانەوە هەبوو، كەپێش ساتێك 
نوقمی ببوون، هەموو بوونە هەڵم و نەمان، هۆگر پەلاماری كابرای 
داو وەك گورگێكی بریندارو هارو دڕ تاوی دایە كابرا، بەمس������ت 
و بە چڕنووك و بەش������ەق، بەهەرچی لەتوانای لەشیدابوو، لێیدا، 
تا دەس������تی لە قورگی گیركرد بیخنكێنێ، بەهەردوو دەستەكانی 
تووند قورگی گرت و كوش������ی، كابرا رەنگی س������پی بوو، چاوی 
دەرپەڕین و ئەبڵق بوون، دەتگوت ئێستا نا ئێستا دەتەقن، ژنەكەی 
كەزانی كابرا خەریكە دەمرێت كراسەكەی بە پەلە خستە بەرخۆی 
و پاڵێك������ی بەمێردەكەیەوە ناو بەریدایەوە، بەو پاڵنان و بەردانەوەیە 
كابرا لەژێر دەس������تی دەرهات و ئەویش دەستی لە هەوكی بەربووە 
ئینج������ا ژنەكە رایك������ردە دەرەوەو خۆی گەیان������دە كۆڵانەكەیان و 
هاواری دەرو دراوس������ێیانی كرد، بەپەلە یەك  دووپیاوی گەڕەك 
بەهانایەوە چوون و لێیان پرس������ی چی بووە؟ ئەویش گوتی هۆگر 
لە ژوورەوەیەو خەریكە كابرایەك دەخنكێنێ، یەكێك لەو پیاوانەی 
گەڕەك كە دراوسێی ماڵی هۆگر بوو، ناوی ئەحمەد بوو، ئەحمەد 
و پیاوێكی تری كۆڵان تاویان دایە ژوورەوە دواتر چی بوو، چی 

لەنێو فایلەكانی دادگاوە

ئەو ئافرەتەی بەسەر تاوانەوە گیرا

توانیویەتی قەناعەتی پێبكات دان بە راس������تی رووداوەكە دابنێ 
و گوتوویەتی: من دوكانی كەمالیات و كەرەس������تەی جوانكاری 
ئافرەتانم هەیە، نزیكەی ساڵێك پێش ئێستا ئەو ژنە هاتە دوكانەكەم  
و هەندێ س������ۆراوو بۆنی كڕی و پارەكەیدا، دوو سێ رۆژی تر 
دیسان هاتەوە، ئەو جارە هەندێ شتی گران بەهای كڕی و نیوەی 
پارەك������ەی داو نیوەكەی تر گوتی چەند رۆژێكی تر دەیدەم، ئیتر 
بەو ش������ێوەیە هەفتەی جارێك دووان دەهات و نزیكەی نیوكاتژمێر 
هەندێكجار كاتژمێرك و زیاتر دەمایەوە، ئینجا دەكەوتینە گفتوگۆن 
زانی كە من ژنم نییەو سەڵتم، باری داراییم باشە پەیوەندییەكەی 
لەگەڵم توندو تۆڵتر كرد، ئ������ەوە بوو هەندێكجار بەنیوەڕۆ دەهات 
ك������ە دوكانەكەم چۆڵ دەبوو منیش ش������وێنێكی پەنام هەبوو، جار 
ج������ارە بۆ چەند خولەكێك بەتەنه������ا دەچووینە ئەو پەنایە ئیتر بەو 
ش������ێوەیە پەیوەندییەكەمان پەرەی س������ەند و چەند جارێك لەماڵی 
خۆی������ان ژوانی بۆ دادەنام و منیش دەچوومە ماڵیان، بۆچی ئەو 
پەیوەندییەمان دروس������ت بوو؟ راستییەكەی هەردووكمان یەكترمان 
خۆشدەوێت و ئامادەشم ئەگەر مێردی تەڵاقی بدات بیخوازم، ئەوە 
بوو تا ئەو رۆژەی كە بەس������ەریەكەوە لەماڵی خۆیان گیران، ئێمە 
هەر بەردەوام بووین لەگەڵ یەك راستی پەیوەندییەكەمان ئەوە بوو 
بۆیە ئەگەر سزاش بدرێم بەندیش بكرێم من ئەو ژنەم هەر دەوێت 

و هەر دەشیخوازم بەو مەرجەی مێردەكەی تەڵاقی بدات.
بڕیاری تەڵاقدان و بەندكردن بۆ ماوەی دوو ساڵ

ئەحمەد دەرەنجامی كێش������ەكەمان بەو شێوەیە بۆ دەگێڕێتەوە و 
دەڵێ: كاتێك لێكۆڵینەوە تەواو بوو دۆسییەی كێشەكە رەوانەی 
لای دادوەری لێكۆڵینەوە كرا، ئەویش بڕیاری بەندكردنی كاتی 
هەردووكیانی������دا تا لێكۆڵینەوە ت������ەواو دەبێ، دوای نزیكەی 3 
مانگێ������ك رەوانەی دادگای كەتن كران و دادوەری ئەو دادگایە 
هەردووكیانی بەدوو س������اڵ بەندكردن سزا داو هەموو مافێكی 
شارستانی و هاوسەرێتیشی بۆ هۆگر مسۆگەر كرد، كە بەدوو 
س������اڵ بەندكردن س������زا دران، هۆگر داوای لێكجیابوونەوەش������ی 
لەدادگای باری كەس������ی تۆمارك������ردو حوكی لێكجیابوونەوەی 
لەویش وەرگرت و هەر چوار منداڵەكەشی بۆ خۆی گێڕایەوەو 
لە هەموو مافێكیش كە ژنێك هەیەتی، داداگا بێبەش������ی كرد، 
دوای ئ������ەوەی بەتەواوەتی لێكجابوونەوە، هێندەی نەبرد، هۆگر 
ژنێكی تری هێناو ئەو ژنەی هاتە سەر ماڵ و منداڵەكانیشی 
وەكو گوڵ بۆ بەخێو دەكردو سەرپەرش������تی دەكردن، بەڵام هۆگر 
ه������ەر وەك بەخۆی بۆی باس دەكردین هەر س������اتێكی ژیان لەو 
كۆڵانەو ل������ەو خانووەی كە تیایدای������ە، مردنێكە بۆخۆی كابرا 
زۆر ش������ەرمی لەخۆی دەكردو زۆر بەس������ەرخۆیدا دەشكایەوە، 
بۆی������ە بڕیاریدا كۆڵانەكە بەجێبهێڵێ هەرچەندە زۆرمان لەگەڵ 
هەوڵدا واز لەو بیرۆكەیە بێنێ، بەڵام هەر نەمانتوانی پەشیمانی 
بكەینەوە، بۆیە خانووەكەی فرۆش������ت و سەری خۆی هەڵگرت، 
ئێستاش نەمانزانی چووە چ گەڕەكێك یان چ شارێك بەڕاستی 
كابرایەكی س������ادەو دڵساف بوو، ژن و منداڵەكانی زۆر بەجوانی 
بەخێودەكرد، قەت نەش������مانزانیبوو، لەگ������ەڵ ژنەكەی ناكۆكی 
و ناخۆش������ی هەبووبێ، بەڵام ژنەكەی ب������ۆ وایكرد، بۆ دوای 
چوار منداڵ و س������یانزە ساڵ ژن و مێردایەتی ئەو شتەی كرد، 

نازانم؟

روویدا، با ئەحمەد خۆی ئەو س������اتانەمان بۆ بگێڕێتەوەو لەزاری 
ئەویشەوە بزانین دواتر كێشەكە بەچی گەیشت.... ئەحمەد بۆی 
باسكردین و گوتی: كە ئێمە چووینە ژوورەوە، هۆگر پڕی دەدایە 
كابرا كە ئێمە نەماندەناس������ی كێی������ە!! چونكە هی گەڕەك نەبوو، 
ئیتر بەمست لێیدەدا بە پێلەقەو بەهەرچی بۆیكرابایەو بكەوتایەتە 
بەردەس������تی پیایدەكێش������ا، پەرداخێك لەو ناوە بوو دیاربوو هۆگر 
بەو لەس������ەری كابرای دابوو، بۆیە هەم س������ەری كابرا ش������كابوو، 
ك������ە خوێنی لێدەچۆڕا هەمیش پەرداخەكە ش������كابوو، كابرا تەنها 
دەرپێیەكی لەبەربوو، جلكانی دیكەی لەنزیك پەنجەرەی ژوورەكە 
كەوتبوو هەر چۆنێك بوو كابرامان لەژێردەستی هۆگر دەرهێنا، چ 
هۆگر و چ كابراش هەردووكیان شەڵالی ئارەقە ببوون، هەناسەیان 
س������وار ببوو، كاب������را زارترەك ببوو، رەنگی لەب������ەر نەماوبوو، خوا 
خوای فریاد رەسێك بوو لەو مردنە مسۆگەرەی رزگاری بكات، 
بەهەر جۆرێك بوو كابرامان لەژێردەستی دەرهێنا، هۆگر هاواری 
لێكردین كە ئازادی نەكەین، چونكە ئەو نایەوێ ئەگەر بەخۆشی 
نەیتوانی بیكوژێت وەها بەئاسانی لەدەستی دەربازی ببێت، هیچ 
نەبێ دەبێ دەس������تگیر بكرێت، بۆیە داوای لێكردین كە پەیوەندی 
بەپۆلیس������ەوە بكەین، ئێمەش لەس������ەر قس������ەی خ������ۆی كابرامان 
لەس������ووچێك راگرت و یەكێكیشمان پەیوەندی بە پۆلیسەوە كرد و 
دوای ماوەیەكی كورت ئۆتۆمبێلی پۆلیس گەیش������تن كابراو ژنی 
هۆگرمان رادەس������تیان كردو هۆگریش بە ئۆتۆمبێلێكی تاكس������ی 
بەدوایاندا رۆیشت، ئێمەش وەكو دراوسێیەكی دەرگای ژوورەكانمان 
داخس������ت و دەرگای حەوشەشمان شیشدا، پرسیاری منداڵەكانمان 
كرد، دیار بوو یەكێ لەدراوسێیەكانمان گوتی لەگەڵ منداڵەكانی 
من چوونەتە قوتابخانەو ئەمڕۆ دەوامی بەیانیانن، دوای نزیكەی 
كاتژمێرێك من و حەمەسووری دراوسێ بۆ بنكەی پۆلیس بانگ 
كراین، دیار بوو هۆگر س������كاڵای ل������ەدژی  تۆمار كردبووین و 

ئێمەشی كردبووە گەواهیدەری رووداوەكە .
گەواهیدانەكەمان چۆن بوو؟

ئەحمەد بەردەوام دەبێ لەس������ەر گێڕانەوەی ئەو كێش������ەیەو دەڵێ: 
ك������ە ئێمەیان بانگ كرد، دیار بوو پێش������تر لێكۆڵینەوەیان لەگەڵ 
ژنەك������ە و كابرا كردبوو، هۆگر لە گوفتاری خۆیدا گوتبووی كە 
هەردووكانی لەسەر جێگە بەرووتی بینیوە و خەریكی هەوەسبازی 
بوونە، ئێمەش������ی كردبووە شایەتی ئەو رووداوە، لەراستیدا ئێمە ژن 
و پیاوەكەمان پێكەوە بە رووت������ی بینیبوو، بەڵام دیتمان ژنەكەی 
هاتب������ووە كۆڵان و هاواری لێكردی������ن بگەینە مێردەكەی خەریكە 
پیاوێك دەخنكێن������ێ، ژنكەی رووت  نەبوو، بەڵام تەواو ش������پرزە 
دی������ار بوو، كەچی ئێمە چووین������ە ژوورەوە كابرا تەنها دەرپێیەكی 
لەبەردابوو، هۆگریش خەریكی لێدانی بوو، ش������ایەتییەكەی ئێمە 

وەرگیراو رۆیشتین.
پاش������ان دوای دوو كاتژمێرێكی دیكە هۆگ������ر لەبنكەی پۆلیس 
هاتەوە، لێی چووینە پێش و لێمان پرس������ی چی بوو مەس������ەلەكە 

بەچی گەیشت..؟
گوتی: كە گوفتاری منیان وەرگرت هی ئەوانیش������یان وەرگرت، 
ژنەكەم گوتی ئەوەی كردوومە راس������تە هەڵەبووە، بەڵام ئەم كوڕەم 
خۆش������دەوێ و لەو پێناوەشدا ئامادەم باجی هەڵەكەشم بدەم، بەڵام 
كابرا س������ەرەتا نكوڵی لێكردبوو، دی������ارە لێكۆڵەرەوەكە زیرەك بووە، 

هۆگر خەریك بوو شێت دەبوو، 
رەنگ و روخساری گۆڕا، 
ترپەی دڵی زیاتر بوو، 
لێشاوێك لەكەف و كوڵی 
توڕەیی بەناو دەمارەكانیدا 
رەتبوو، بڕوای نەدەكرد ئەوەی 
دەیبینێ راستە

دوای نزیكەی سێ مانگ 
رەوانەی دادگای كەتن كران 
و دادوەری ئەو دادگایە 
هەردووكیانی بەدوو ساڵ 
بەندكردن سزادا، هەموو 
مافێكی شارستانی و 
هاوسەرێتیشی بۆ هۆگر 
مسۆگەر كرد

تاوانێك لە نووسینگەیكۆمپانیایەكدا ئەنجامدرا
بڵاوكردەوە و رۆژی چاوپێكەوتنیشیان دیاریكردبوو.

لەم كارەدا) بەڵێن( خۆی سەرپش������ك كراب������وو كێ هەڵبژێرێ 
و ب������ڕی مووچەكە و ش������وێنەكەی و كات������ی كاركردنی دابنێت، 
ئەوان)6( كەسیان دەویست كەچی پتر لە )30( كەس داوكاریان 
پێشكەش كردبوو... لەو)30( كەسە نزیكەی)20( كەسیان بەڕێ 
كرد و ئەوەی مابوونەوە مەرجی وەرگرتنیان تێدابوو، بەڵام دەبوو 
لە نێو خۆیاندا پێشبڕكێ بكەن و چاوپێكەوتنیان لەگەڵدا بكرێت، 
بەش������ەكەش تایبەت بوو بە بواری كۆمپیۆتەر كە دەبوو باش������یان 
لێبزانیبای������ە، یەكە بە یەكە چاوپێكەوتن كران، تا نۆرە گەیش������تە 
هەش������تەمین كەس كە كچێك بوو بە ناوی )پڕشنگ( ، كاتێك 
بۆ چاوپێكەوتن هاتە ژوورەوە،)بەڵێن( كە بەخۆی چاوپێكەوتنی 
دەك������ردن بۆ ئەوەی  دڵنیابێت لە توانای ئەوانەی كە ئەو كارەیان 
پێدەس������پێردرێت و دادەمەزرێن، كاتێك چ������اوی بەو كچە كەوت، 
یەكس������ەر حەپەساو تووشی شۆك بوو، دەمێك بوو كچە لە بەردەم 
دەرگا راوەستا بوو چاوەڕێی فەرمووی دەكرد لێیبكرێ، كەچی 
ئەوەی بەرامبەری دەمی ببووە تەڵەی تەقیو هیچی پێنەدەگوترا، 
چاوی تێبڕی بوو س������ەیری دەكرد، فەرمانبەرەكەی تەنیش������تی 

)بەڵێ������ن( دوای دوو س������اڵ ل������ە تەواوكردن������ی كۆلیژ، بەخت 
یاوەری بوو توانی لە كۆمپانیایەك دابمەزرێت و كاری ژمێریای 
وەربگرێت، بۆ خۆی كەس������ێكی زیرەك و لە بوارەكەی خۆیدا بە 
توانا و سەلیقەبوو، خۆشی هەمیشە حەزی بە ئیشكردن و كۆشش 
كردن بوو لە ئیش������كردندا، بۆیە بە ماوەی ساڵێك كرا بە بەرپرسی 
بەش������ەكەی خۆی، وایلێهات زۆربەی جاران لەگەڵ بەڕێوەبەری 
گش������تی كۆمپانیاكە ب������وو، هەروەها دەس������ەڵاتێكی كارگێڕی 
زۆریش������ی پێدابوو، دوای ئەوەی كە زانی زوو پێشدەكەوێ و لە 
كاتی پێویس������تیدا بڕیاری دروس������تدەدات، كردی بە بەڕێوەبەری 
بەش������ێكی كۆمپانیاكە، ئەو بەش������ەی كە پەیوەن������دی بە لایەنی 
ژمێریاری كۆمپانیاكەوە هەبوو، ئیتر وردە وردە باری دارایش������ی 
گۆڕانی بەسەرداهات و بەتەواوەتی بوژایەوە و توانی ئۆتۆمبێلێك 
و خانوویەكی بچكولەش ب������ۆ خۆی بكڕێت، ئەو ژیانێكی ئارام 
دەژیا و ج������ار جارەش بیری لە ژنهێنان دەك������ردەوە، بەڵام تا ئەو 
ساتیش نەیكردبووە راستی، لە ئەنجامی كارێكی تازەی كۆمپانیا 
پێویس������تیان بە پڕكردنەوەی چەند ش������وێنێك هەبوو كە تەنیا بۆ 
رەگەزی مێ دیاریكرابوو، ئەوەبوو رێكلامیان لەیەك دوو رۆژنامە 

* دەمێك بوو كچە لە بەردەم 
دەرگا راوەستابوو چاوەڕێی 

فەرمووی دەكرد، كەچی ئەوەی 
بەرامبەری دەمی ببووە تەڵەی 

تەقیوو هیچی پێنەدەگوترا

زوو پەیوەن������دی نێوان)بەڵێن( و ئەو بەڕێوەبەرە تازەیە تێكچوو ، 
ململانێ و جۆرە هەستیارییەكی زەق لە نێوانیاندا دروستبوو... 
تا وایلێهات كێشەیان بۆ یەك دروست دەكرد، یەكێ لەو كێشانەش 
بەڕێوەبەرە تازەكە داوای)پڕشنگ(ی دەكرد، بچێتە بەشەكەی 

و)بەڵێن( یش قبوڵی نەدەكرد.
یەك دووجار لەگەڵ یەك تێك گیربوون، كێش������ەكە گەیشتەوە  
بەڕێوەبەری گشتی كۆمپانیا و ئەویش بە وردی لە مەسەلەكەی 
كۆڵییەوە لەگەڵ)بەڵێن( و پڕش������نگ( دانیشت و پێیانی گوت 
ئەگەر بەڕاستی یەكتریان خۆشدەوێت پێویستە بڕیار بدەن كە بچنە 
ناو ژیانی هاوس������ەرێتییەوە و كۆتایی بەم كێشەیە بێنن، ئەگەر 
نا دەبێ دەس������تبەرداری كێشەكەیان بن، ئەوەبوو هەردوولا)بەڵێن 
و پڕش������نگ( بڕیاری یەكلایی كەرەوەیان������دا كە زەماوەند بكەن 
و)بەڵێن( بچێتە خوازبێنی  و داوای دەستی)پڕشنگ(بكات،.. 
پ������اش هەفتەی������ەك )بەڵێن( و)پڕش������نگ(ی مارەكرد .. بەڵام 
ناكۆك������ی نێوان)بەڵێن( و ئەو بەڕێوەب������ەرە تازەیە هەر كۆتایی 
پێنەهات، هەر چەندە ناكۆكییەكە كەمتر ببۆوە، پاش مارەكردن 
ه������ەردوولا خۆیان بۆ رۆژی زەماوەن������د ئامادەكرد و رۆژەكەیان 

دیاریكرد و زەماوەندییان گێڕا.
دوای بەهاوسەربوون

ك������ە زەماوەندییان كرد و بوونە هاوس������ەری یەكتر دوو هەفتە 
پش������وویان  وەرگرت، پ������اش دوو هەفتەكە گەڕانەوە س������ەركار، 
بەڵام نێوان)بەڵێن( و بەڕێوەبەرە تازەكە هەر ناخۆش و هەس������تیار 
بوو)بەڵێ������ن( وا تێدەگەیش������ت كە بەڕێوەبەرە تازەكە هێش������تا لە 
خەیاڵی خۆیدا دەستبەرداری)پڕش������نگ( نەب������ووە، بۆیە هەر 
پەیوەندییەكی بە بەش������كەی)بەڵێن( بكردایە ش������ێتگیر دەبوو، 
كە بەڕێوەبەرە تازەكە هەس������تی بەمەك������رد، زانی كابرایەكی لە 
رادەبەدەر گومڕەش و هەس������تیارە و زۆریش لەس������ەر خێزانەكەی 
خ������ۆی، وەك دەڵێ������ن دەلەزرێت، ناچار هەوڵ������ی دا لە )بەڵێن( 
بگەیەنێت كە ئەو هیچی بەرامبەر ئەوان بەتایبەتیش بەرامبەر 
بە )پڕشنگ( نییە و ئەو)غیرە( و گومڕەشییەی بێ بنەمایە 
و ناماقووڵە، بۆیە رۆژێك خۆی چووە ئۆفیس������ەكەی)بەڵێن( و 
زۆری هەوڵدا كە لە)بەڵێن( بگەیەنێ باواز لەو ململانێیە بێنێ 
و ئ������ەو هیچ نیاز و مەبەس������تێكی نیی������ە، بەڵام)بەڵێن( گوێی 
لێنەگ������رت و دەرگای گفتوگۆی لێنەكردەوە، ئەویش بەنا دڵی 
چووە دەرەوە و نەشیتوانی ئەوەی دەیویست پێیڕابگەیەنێ، چەند 
رۆژێكی پێچوو، ئەو جارەش چۆوە ئۆفیس������ەكەی)بەڵێن( بەڵام 
ئەمجارەیان)بەڵێن( لەوێ نەبوو،بەڵكو)پڕش������نگ( خۆی لەوێ 
بوو، دوای س������ڵاوكردن باس������ەكەی لەگەڵ)پڕشنگ( كردەوە و 
تێیگەیان������د كە ئەو هیچ نیازێكی خراپی لە دڵدا نییە بەرامبەر 
بەوان، ئەوان لەو قسانەدابوون كە لە ناكاو)بەڵێن(، بەژووركەوت 
كە چاوی پێكەوتن  دانیش������توون ، ئاگر ل������ە چاوەكانی بارین 
و هەناس������ە بڕكێ گرتی و ش������ێت و هار بوو، یەكس������ەر تاوی 
دایە و كەوتە س������ەروگێلاكی بەلێ������دان ، ئەویش  هەر هاواری 
دەكرد رابووەستێ مەس������ەلەكەی تێبگەیەنێ، كەڵكی نەبوو، لە 
پڕ)بەڵێن( ئاسنێكی تیژی كەوتە دەست، رایوەشاند و لە تەختی 
نێوچەوانی بەڕێوەبەرە تازەكەی دا و دەموودەست كوشتی ئیدی 

هەس������تی پێكرد و پێیەكی ل������ە پێی ناو و ئ������اگاداری كردەوە، 
ئەویش هاتەوە س������ەرەخۆ، بەڵام گۆڕانێكی راس������تەقینە بەسەرو 
س������یمای)بەڵێن( داهات و وەكو گوڵێك كە تێر ئاو درابێ و گەش 
بووبێتەوە، ئاوا گەش بۆوە، هەندێ پرسیاری ئاسایی و سەر پێی 
لە كچەكە كرد و ناوی نووس������ی بۆ دامەزراندنی، بەڵام پێش������ی 
گوت، كە نەڕوات، دوای تەواوبوونی چاوپێكەوتنەكان بمێنێتەوە 
دەیەوێ ل������ە رووی كردارەكییەوە تاقی بكات������ەوە، ئەوەبوو كاری 
چاوپێكەوتنەكانی بە زووتری������ن كات تەواو كرد و كارمەندەكانی 
تری ئیزندا كە بچنەوە س������ەر كاری خۆیان و كچەكەشی بانگی 

ژوورەكەی خۆی كرد.
لەگەڵ������ی دانیش������ت و پرس������یاری خێزانەك������ەی و ئەندامانی 
خێزانەكەی لێكرد و تێگەیش������تن كە مێ������ردی نەكردووە و جارێ 
پرۆژەی هاوس������ەرێتی لە خەیاڵدا نیی������ە، ئەو زانیارییانە هێندەی 
دیكە دڵی)بەڵێن(ی خۆش������كرد، جۆری پرس������یارەكان و شێوەی 
چاوتێبڕینی)بەڵێن( وای لە كچەك������ە كرد كە لە نیازی)بەڵێن( 
بگات، بۆیە ئیتر بە پارێزەوە وەڵامی دەدایەوە و سەری هەڵدەبڕی، 
نزیك������ەی نیو كاتژمێر لەگەڵ كچە  دانیش������ت و ئەویش داوای 
بەخش������ینی كرد ئەگەر كاری پێ نییە ئەو دەبێ بچێتە ماڵەوە و 
ئەركی سەرش������انی هەیە ئەو رۆژە)بەڵێن( خەریكبوو لە خۆشیان 
باڵ بگرێت، نەیدەزانی چی بڵێت و چی بكات... دەیویس������ت تا 
زووە ئەو كچە بكاتە موڵكی خۆی، بەهەر چەشنێك بێت بۆ خۆی 
بێت، خشتەی كاركردن و كاتی دەست كردن بە ئیش ئەوها بوو دەبوو 
دوای سێ رۆژی تر دەست بەكاربكات، ئەو سێ رۆژە بۆ)بەڵێن( 
ببووە سێ ساڵ، تا سێ رۆژەكە بەسەرچوو خەریكبوو شەق ببات، 
ئۆقرەی لەبەر بڕابوو... رۆژی دەس������تبەركاربوونی ئەو كارمەندە 
تازانە دەس������تیپێكرد و ئەویش چاوەڕێی هاتنی)پڕشنگی( دەكرد 
كە هات یەكسەر بانگی كردە لای خۆی و لە ئۆفیسی خۆی بوو 
كاری پێ������دا، ئەو رۆژە بۆ بەڵێن كورتترین و خێراترین رۆژ، تەنیا 
بە زمانی گوڵ و دڵ دەدوا، قسە خۆش، رووخۆش، گەشبین، بە 
زەوق و سەلیقەتر بوو)پڕشنگ( زانی خۆشی ویستووە، بەڵام ئایا 
نیاز و مەبەستی چییە و كۆتاییەكەی بەچی دەگات نەیدەزانی 
هەفتەیەكی پێنەچوو پەیوەندی خۆشەویستی لە نێوان ئەو دووانە 
دروستبوو، بەڵام هەر زوو دوای هەفتەكە)پڕشنگ( هەستی بە 
جۆرە دڵپیس������ییەك كرد كە )بەڵێن( هەیەتی، لە راس������تیدا تۆزێك 

نیگەرانی كرد، بەڵام هی ئەوە نەبوو لێی بترسێت.
خۆشەویس������تی ئەو دووانە رۆژ ب������ە رۆژ زیاتر و زیاتر دەبوو، 
جوانییەكەی )پڕش������نگ(یش رۆژ بە رۆژ دەدرەوشایەوە و زیاتر 
دەبوو)پڕش������نگ( تازە پێی نابووە)23( ساڵی و)بەڵێن(یش لە 
)29( س������اڵیدا بوو، ئەوانە بوونە دوو دڵ������دار و لەمیانەی دوو 
مانگی پەیوەندییدا هەموو كارمەندەكان زانیان و تێگەیشتن كە 
پەیوەندییەكەیان بە زەماوەند كۆتای������ی پێدێت و)بەڵێن( دەچێتە 
خوازبێنی )پڕش������نگ(.. بەڵام ئەوەی كە ئ������ەو پەیوەندییەی 
ش������ڵەقاند هاتن������ی بەڕێوەبەرێكی دیكەی بەش������ێكی دیكەی 
كۆمپانیایەكە بوو بۆ ئەو بەش������ەی كە)بەڵێن( تیایدا بەڕێوەبەر 
ب������وو، ئەوی������ش چ������اوی  بڕیە)پڕش������نگ( و دوور بە دووری 
سەرنجی دەدایێ،)بەڵێن( هەر زوو هەستی بەمەكرد، بۆیە زۆر 

 تووڕەبوون و دڵپیسی 
مرۆڤ دەخەنە حاڵەتێكی 
ناسرووشتییەوە، 
حاڵەتێك مرۆڤ عەقڵی 
لەدەست دەدا و ناتوانێ 
دروست بیربكاتەوە، 
بۆیە زۆر پێویستە لە 
كێشە كۆمەڵایەتییەكان 
خۆمان لەو حاڵەتانە 
وەدووربگرین یان هەوڵی 
خۆكۆنتڕۆڵكردن بدەین

گەنجان نەتوانن بڕیاری 
، ئەمڕۆكە بۆتە یەكێ لەو هۆیانەی كە رێژەیەكی زۆری 

نەختی زۆر و داواكاریی بێ ش������ومار

 ئینجا لەمێژە لەناو 
ردووە، هەندێكجار دەگاتە داواكردنی شتی خەیاڵی،

ژنهێنان بدەن، نەختی زۆر بەڕادەیەك تەشەنەی ك

ئەو پەندە باوە كە دەڵێ: )ئەگەر لەگەڵ بوكێ نەبی، لەگەڵ بەربووكیش نابیت(! ئەم پەندە رێك بەس������ەر ئەو 
كوردەواریدا 

كە ئەمڕۆكە بۆتە ئاگر و هەناوی گەنجی ئەمڕۆی پێ دەسووتێنرێ، مەبەستیش لێی 
نەریتە كۆمەڵایەتییە دەچەس������پێ 

ە ئ������ەو داواكارییانەی كە بۆ كچەكەیان داوای دەكەن، دەیانەوێ 
ئەوەیە كە ماڵی كچ

زاوا دەمودەست و دەستبەجێ، بەبێ دواخستن جێبەجێی بكات ئەگەر ئێستا جێبەجێی 

نەكات، ئەوە دواتریش نایكات.

داواكارییەكانی ئەمڕۆی ژنهێنان.. 

ئاگرێك هەناوی گەنجان دەسووتێنێ
48

ئا: فایلی كۆمەڵایەتی 

ئەوەی نەریت و چاولێكەرییەكە و هیچی تر... راستە جۆرێك 
لە هاوكاری دارایی تێدایە بۆ بووك و زاوا و پاڵپش������تییەكە بۆ 

ئەوان، بەڵام خەرجییەكەشی كەم نییە.

بێ لە هەفتانە،)پێ( كردنەوەش هەیە
)پ������ێ( كردنەوەش نەریتێكی دیكەیە و لە چوارچێوەی نەریتی 
ژنهێنانە، ئەگەرچ������ی ناچێتە قاڵبی بارگرانی كردنی ئەركی 
زاوا و بەشێكیش نییە لە نەخت، بەڵكو لە راستیدا باربووكردنی 
ماڵی زاوایە، بەڵام هەر لە چوارچێوەی رێوڕەس������می ژنهێنان 
دایە، )پێ( كردنەوەش ئەوەیە كە دوای ماوەی هەفتانە خزم و 
كەس������وكارە نێزیكەكانی بووك، هەردووكیان داوەت دەكەنە ماڵی 
خۆی������ان و دیارییەكیان دەدەنێ، ج������ا دیارییەكە یان پارەیە، یان 
شتێكی ناو ماڵە وەك، سۆپە، یان سپلیت، تەباخی غاز، رایەخ، 
یان پارچە قوماش������ێك دەبێ، ئەوە بە گوێرەی توانای دارایی 
ماڵەكەی������ە، ئەمە جۆرێكە لە رێزلێنان ل������ە بووكێ، ئەم نەریتە 
لایەنێكی باش������ی ئەو پەیوەندیی������ە كۆمەڵایەتیانەیە كە لەناو 
میللەتەكەمان هەیە بەتایبەتیش لای خەڵكانی شارس������تان... 
بەڵام بەگش������تی بەداخ������ەوە رۆژ لە دوای رۆژ مەراس������یم و 
پرۆسەی هاوسەرگیری قورستر دەبێ، ئێستا وێڕای، ئاهەنگی 
گواستنەوە ئاهەنگی مارە بڕین و پێ كردنەوە و سەفەركردن بۆ 

دەرەوەشی هاتۆتە سەر.

داواكردنی جلوبەرگ لەسەر مۆدیل و ستایلی تازە
)بوره������ان زرار مەحم������ود( ئەوەمان بەبیر دێنێت������ەوە كە جگە 
ل������ەو نەختە زۆرەی كە ئێس������تاكە زۆر بنەماڵ������ە و خێزان هەیە 
ب������ۆ كچەكانی������ان داوای دەك������ەن و باری كوڕە گ������ران دەكەن، 
بارگرانییەك������ی دیكەش هەیە كە خودی كچەكە خۆی دەیخاتە 
ملی كوڕەی خوازبێنیكار ئەویش داواكردنی جلوبەرگە لەس������ەر 
مۆدیلات، با بۆ خۆی بۆمان باس بكات و زۆر سەیرە كچ هەیە 
هیچ كێش������ەیەكی نییە ئەوە نەبێ هەتا پێی بكرێ باری كوڕە 

گران و قورس و قورستر بكات.
ئێمە بۆ برایەكمان كە تازە لە كۆلێژی ئەندازە دەرچووە و حەزی 
لە كچێكی هاوپۆلی خۆی دەك������رد، چوینە داخوازی، كەچی 
كچە لە جیاتی ئەوەی باری براكەمان س������ووك بكات یان شتێك 
داوا بكات كە خۆی و براكەم لە ژیانی هاوس������ەرێتیان سوودی 
ل������ێ ببینن، كەچی داوای كڕینی دواترین مۆدێلی جلوبەرگی 
لەو س������وپەرماركێتانە كرد كە بەوە ناسراون و نرخی جلوبەرگیان 
ت������ا بڵێی گرانبەهای������ە و خواش دەزانێ ك������ە نە)ماركە(ن و نە 
جۆرەكەشیان باشە كەچی نرخەكانیان خەیاڵییە. ئاخر تۆ بەیانی 
دەبیتە ژنی ئەو كوڕە ناپرسی ئاخۆ قەرزار دەبێ، باری سەرشانی 
قورس دەبێ، لەس������ەر حیسابی تەندروستی و حەسانەوەی دەبێ 
ئەو ش������تانە بكڕێ و پارەیان بۆ بژمێرێ..؟ بەداخەوە بەشێكی 
زۆری كچانی ئێستا ماڵداری نازانن و تەنانەت كچی وا هەیە 
لەیەك دوو چێشت بترازێ چیتر نازانن، ئاخر نازانم ئەمانە چۆن 
ماڵ بەڕێوە دەبەن، كاك������ە دەردی مۆدیلات ئەمڕۆ زۆر كچی 

گرتۆتەوە و ئەوەش یەكێكە لە مەسرەفەكانی ژنهێنانی تازە.

كە قس������ە لەگەڵ زۆرێك لەگەنجان دەكەی لەبارەی ژنهێنان و 
نەهێنان، یەكسەر یەكێ لە هۆیەكانی دەگەڕێننەوە بۆ نەختی 

زۆر و داواكارییە زۆر و نەبڕاوەكانی ماڵی بووكێ.
)ئەحمەد خەلیل( گەنجێكە تەمەنی گەیشتۆتە)27(ساڵی و 
تا ئێستاش نەیتوانیوە ژن بهێنێت، بە قسەی ئەو هۆی ئەوەی 
ك������ە نەیتوانیوە ژن بهێنێت دەگەڕێتەوە بۆ نەبوونی ئیمكانیاتی 
دارایی و ئ������ەو نەختە خەیاڵییەی كە لەكات������ی داخوازیكردندا 
ماڵ������ی كچ������ە داوای دەكەن، ئەو بۆخۆی ل������ەو بارەیەوە چەند 
جارێك چۆتە داخوازی، بەڵام دواجار هەر بێ مایەش ماوەتەوە 

و نەیتوانیوە ژن بهێنێت.
)ئەحمەد( باش������تر دەتوانێ هەوڵەكانی خۆیمان بۆ باس بكات و 
روونی بكاتەوە، ئەو گوتی: تائێس������تا پێنج شەش جار داخوازیم 
ك������ردووە، بەڵام ئەنجامەكەی ئەوەیە كە تا ئەمڕۆش نەمتوانیوە 

ژن بهێنم.
چوومە داخ������وازی كچێك، یەكێك ل������ە داواكارییەكانی باوكی 
ئەوە بوو كە خانوویەكی س������ەربەخۆ بۆ كچەكەی بكڕم، كە ئەو 
قس������ەیەی كرد، نەمهێش������ت داواكارییەكانی تری باس بكات و 
گوتم زۆر مەمنوون، خواحافیز، پاش ماوەیەك دایكم كچێكی 
تری بۆ دۆزیمەوە، گوایە ماڵێكی هەتا بڵێی باش و بەویژدانن 
و داواكاریشیان وەكو خۆیان هەواڵیان ناردووە، كەمە، كە چووین 
داواكاریەكانی������ان ئەمانە بوون: تاخمێكی زێڕ و)12(تاك بازنی 
خەلیج������ی و جوتە خڵخاڵێك و گوارە و ئەنگوس������تیلە و ئەڵقە 
و ئ������ەو وردەواڵان������ەش لەگەڵ هیچ دانیی������ە، ناوماڵی تەواو و 
چەن������د تاخمێك جلوبەرگی كوردی و م������ۆدە، بەپێی مۆدیل و 
داواكاری، بەهەرحاڵ هەر توانیم ئەو داواكاریانە ببیستم ئیدی 

نازانم چیدیكەیان داواكردبوو، خواحافیزیم لەوانیش كرد.
ی������ەك دوو كچ������ی دیكەیان ب������ۆ دەستنیش������انكردم و لەوانیش 
س������ەركەوتوو نەبووم، ئیدی بڕیارمدا بۆخۆم بەتەنیا سەرم سپی 

بكەم و هەر بەتەنیایش سەر بنێمەوە.

حەفتانەكردنیش، ئاهەنگێڕانێكە بۆخۆی
سەرەڕای گرانی نەخت، حەفتانەكردنیش، كە لەدەڤەری سلێمانی 
پێی دەڵێن )پاش������تیلانە( بارگرانییەك������ە بۆخۆی ئەم بۆنەیەش 
ئەوەیە كە دوای بووك و گواس������تنەوە، بە هەفتەیەك ماڵی زاوا 
دیس������ان خزم و ناس������یاو داوەت دەكەنەوە و دیسانیش شیرینی و 
پاقلاوە و قوتوو پیپس������ی و فس������تق و نوقڵ دەبەخشرێتەوە و جا 
هەیە میوەجاتیش دابەش دەكات، هەشە سەندەویج و كولیچەش 
دەبەخش������ێتەوە، بەڵام ئەوەی س������ەیرە لەم نەریتەدا بارگرانییەكە 

لەسەر ماڵی بووكێیە نەك ماڵی زاوا.
خاتوو )لانە عەبدولس������تار( كە تازە مانگێكە شووی كردووە و 
هەندێ لایەنی ئەو باسەمان بۆ باس دەكات و دەڵێ: جاران كە 
كچێك هەفتانەی دەبوو ماڵە مام و پوور و ئەوانەی تر هەر یەكە 
و بە گوێرەی توانای داراییان س������ینییە پاقلاوە یا شەكرلەمەیان 
دەناردە هەفتانەی بووكێ، چونكە ش������یریناتی هەفتانە، بەپێی 
عادەت لەس������ەر ماڵی بووكێیە، ئەمەش هەندێكجار زێدەڕەۆیی 
لێدەكرێت و خەرجییەكی زۆری لێ بەهەدەر دەدرێت، تەنیا لەبەر 

داواكارییەكانی ئەمڕۆی ژنهێنان.. 

ئاگرێك هەناوی گەنجان دەسووتێنێ

 كوڕێك: یەكێك لە 
داواكارییەكانی باوكی 
ئەوە بوو خانوویەكی 
سەربەخۆ بۆ كچەكەی 
بكڕم، كە ئەو 
قسەیەی كرد نەمهێشت 
داواكارییەكانی تری باس 
بكات، گوتم: زۆر مەمنون 
خواحافیز 

وێڕای ئاهەنگی 
گواستنەوە، ئاهەنگی 
مارەكردن و پێ كردنەوە 
و گەشتكردن بۆ دەرەوەش 
زیادی كردووە

بكەنەوە، سەرەتا برا گەورەكەم تەمەنی 19 ساڵ بوو،بیری لەم مەسەلەیە 
كردەوە و لەگەڵ ئەوەش������دا هاوڕێكانی زیاتر هان������دەری بوون، دەیانزانی 
بۆچوونی خۆی لەس������ەرووی هەموو بۆچونەكانەوەیە و كەسێك نییە رێگر 
بێت لەبەردەم ئەم س������ەفەرەیدا، بەهەمان ش������ێوەش بیركردنەوەكانی خۆشی 
ل������ەو چوارچێوەیەدا بوو. بەهەوڵی خ������ۆی قاچاخچی پەیدا كردوو بە بڕە 
پارەیەكی زۆر سەفەری كرد، تا ئەو كاتەش باوكم ئاگاداری ئەم سەفەرەی 
نەبوو،چونكە وەك ئەوەی باوكم س������ەرقاڵ بوو دایكیش������م زۆر خەمخۆری 
خێزانەكەم������ان نەبوو، هەرچەند پێم دەگ������وت دایكە مەهێڵە كوڕەكانت بەم 
ش������ێوەیە رەفتار بكەن و لێیان بپرسە بزانە بۆچی وازیان لەخوێندن هێناوە، 
هەمووی بێ س������وود بوو پێی دەگوتم رۆڵەگیان خۆ براكانت منداڵ نین 
چاكەو خراپ������ەی خۆیان دەزانن ئیتر بۆچی من پێی������ان بڵێم؟ بەهەرحاڵ 
براكەم س������ەفەری كردو پاش )54( رۆژ هەواڵمان زانی كەسمان باوەڕمان 
نەدەك������رد كە لەژیان������دا مابێت، لەدوایدا كە پەیوەن������دی پێوەكردین گوتی 
دەبێ������ت باوكم پارەی ترم بۆ بخەوێنێت تا دەگەمە ش������وێنی خۆم، چونكە 
قاچاخچیەك������ەی تر خۆی لێش������اردوینەتەوە و نازانین لەكوێیە،باوكیش������م 
ب������ڕە پارەیەكی زۆری بۆ ئامادەكرد و ب������ۆی حەواڵەكرد، بەڵام بەداخەوە 
لەگەڵ كۆمەڵێك گەنجی تردا لەكاتی پەڕینەوەدا بەلەمەكەیان ش������كابوو 
هیچ كامیان مەلەش������یان نەزانیبوو بۆیە هەموویان خنكان، مردنی براكەم 
ئەوەن������دەی تر خێزانەكەمانی بەرەو هەڵدێ������ر و وێران بوون برد، نەباوكم، نە 

دایكم هیچ كامیان نەیانتوانی بەرگەی ئەو خەمە گەورەیە بگرن.
دوات������ر )تارا( دەڵێت نازانم بۆچی تەماح������ی دنیا دەبێت ئاوات لێبكات و 
خێزانت لەبیر بەرێتەوە، س������ەدجار خۆزگەم دەخواس������ت كە ئەوپەری هەژار 

كاتێك مرۆڤەكان باس لەژیان و بەس������ەرهاتی خۆیان دەكەن،هەریەكەیان كە 
كێشەیەكی لاوەكی كە لەگرنگی پێنەدان بەو هۆكارانە توشی كێشەگەلێكی 
قورس������تر دەبنەوە، لەدوایدا و لەكاتی لەدەستدانی ساتە بەنرخەكان هەست 
ب������ە كەمتەرخەمی خۆیان دەكەن و دەبینن ئەو ئاكامە خراپانە  كاریگەری 
نێگەتیڤی لەس������ەر تەواوی ئەندامان������ی خێزانەكە بەجێهێش������تووە، لەناو 
خێزانیش������دا بەپلەی یەكەم رەگەزی مێ زیاتر كاریگەری لەسەر دەبێت، 
ه������ەروەك خاتوو " تارا" باس لەو گرفتانە دەكات كە لەخێزانەكەیدا زۆر بە 

لاوەكی سەیر دەكرا تا لەدوایدا هەموو خێزانەكەی بە خەمەوە تلاندەوە.
باوكم مامۆس������تا ب������وو لەیەكێك لە قوتابخانە س������ەرەتاییەكان، هەتا بڵێی 
پیاوێكی رووخۆش و دەست و دڵ باش بوو، حەزی دەكرد ئەوەی هەیەتی 
لەس������ەروەت و سامان بەشی كەسانی دەوروبەری بدات و بێبەشیان نەكات، 
ئ������ەو كاتەی گرانی بوو خەڵك بەدەس������ت هەژاریەوە دەی������ان ناڵاند، باوكم 
خاوەنی س������ەدان هەزار دینار بوو، تا وای لێهات بەهۆی ئەو س������ەروەتەی 
كەلەرێگ������ەی باوكیەوە ب������ۆی مایەوە توانی بازرگان������ی پێبكات و ببێتە 
كەس������ێكی دەوڵەمەند و خاوەن پارە، هەمیش������ە مرۆڤە هەژارەكانی بەسەر 
دەكردەوە و هاوكاری دەكردن. رۆژ بە رۆژ باوكم بەهۆی بازرگانیەوە لەماڵ 
دوور دەكەوتەوە، رێدەكەوت بە دوو هەفتە نەدەهاتە ماڵەوە، لەگەڵ ئەوەشدا 
نەیدەهێشت وەك خێزانەكەمان كەموكوریمان هەبێت چونكە پارەی تەواوی 
خستبووە ژێر دەستی دایكم و براكانم، بەڵام لەبەرئەوەی لێپرسینەوەی نەبوو 
بۆم������ان و گرنگی پێنەدەداین ئەم خێزان������ە وای لێهات هەركەس بۆخۆی 
گەورەیەك بوو، كەس راوێژ و پرسی و دایك و باوك نەدەكرد، هەرئەمە بووە 
رێخۆشكەرێك براكانم هەردووكیان هەرچەند منداڵیش بوون بیر لە هەندەران 

كەمتەرخەمی و پارە خێزانێك    دەدۆڕێنێ

ئا: ناسك سەعید- سلێمانی 

 سەدجار خۆزگەم دەخواست 
هەژاربووینایە نەك 

دەوڵەمەند، تا ژیانمان بەو 
شێوەیەی لێنەهاتبایە

تەواو بێزاربووین، ئێم������ەش ناچاربووین چووینە ماڵی مامم، هەر لەدوای 
ئێمە باوكم خانووەكەش������مانی فرۆشت، هەروەك باس������م كرد باوكم پیشەی 
مامۆستابوو، چونكە كاری بازرگانی دەكرد وازی لە مامۆستایی هێنا، 
لەدوای فرۆش������تنی خانووەكە هیچ كارێك نەما بیكات تەنانەت ئیفلاسی 
لە كۆمپانیا و هەموو ش������تێك كرد، ناچاربوو بچێتە ئوتێلەكان بخەوێت، بۆ 
چارەسەركردن و قەرزدانەوەی كرێی ئوتێل مامم ناچاربوو بچێت قەرزەكانی 
بدات������ەوە و باوكم بهێنێت بۆ ماڵی خۆی������ان، باوكم بەم داوایە رازی نەبوو.
جگەلەم هەموو گرفتە باوكم س������یەكانی تووشی نەخۆشیەكی قورس بوو 
پێویستی بەچارەسەركردن هەبوو لەدەرەوەی وڵات، بۆ چارەسەركردن لەگەڵ 
كوڕێكی ماممدا چوونە وڵاتی ئێران بەڵام نەخۆشیەكەی زۆر قورس بوو 
دوای چوار مانگ بەو نەخۆشیە كۆچی دوایی كرد.پزیشكەكە بە كوڕی 
ماممی گوتبوو كە باوكم جگە لە مەی ش������تی تریشی بەكارهێناوە، بۆیە 

نەتوانراوە چارەسەری بۆبكەن.
لەدوای مردنی باوكم....

لەدوای مردنی باوكم ئەوەندەی تر من و براكەم لەرووی دەروونییەوە حاڵمان 
خراپتر بوو، تەنانەت وام لێهات واز لەخوێندن بهێنم، ئەو كات لە شەش������ی 
ئامادەیی بووم، پێش ئەوەی باوكم كۆچی دوایی بكات، دایكم تووش������ی 
رووداوێك������ی ئۆتۆمبێل ببوو، ئەویش تەندروس������تی زۆرباش نەبوو، كاتێك 
پەیوەندی������م بەدایكمەوە كرد پێمان خۆش������ە بچینە لای ئەو بەیەكەوە بژین، 
ب������ەڵام خاڵم رازی نەبوو دەیگوت لەوكات������ەی دایك و باوكت جیابوونەتەوە 
ئێوە لای باوكتان بوون ئێس������تاش نابێت بێن بۆلای. هەرچۆنێك بێت دایكم 
هەس������تی بەوە كردبوو ئەگەر ئەویش كەمتەرخ������ەم نەبووایە خێزانەكەمان 
لەوانەبوو بەو ش������ێوەیەی بەس������ەرنەهاتایە، بەڵام هەموو ژیانمان لەس������ەر 
كەمتەرخەمی و پارە دۆڕاند، و جگەلە تانەو قسەی خەڵك . من و براكەم 
بەردەوام كاردەكەین ئینجا دەتوانین بژێوی خۆمان دەربكەین، پێش������تریش 
گاڵتەمان بە هەژاری دەهات، راس������تە ئێس������تا ژیانمان بەو شێوەیە بەڵام 

خۆشەویستی و رێز زیاتر لەناوماندا هەیە.
بووینای������ە نەك ژیانمان بەو ش������ێوەیەی لێبهاتایە، مردنی براكەم وای لەبرا 

بچوكەكەم كرد پەشیمان بێتەوە دەترسا بەهەمان دەرد بچێت.
دوای مردنی برا گەورەكەم ئەوەندەی تر باوكم پشتگوێی خستین و لەدوایشدا 
دەستی كرد بە مەی خواردنەوە، دەیگوت بۆئەوەی خەمی كوڕەكەمم لەبیر 
بچێتەوە، س������ەرەتا دەچووە نادی لەگەڵ هاورێكانیدا دەیانخواردەوە، بەڵام 
لەدوایدا دەیهێنایەوە بۆ ماڵەوە، ئەویش لەدوای كاتژمێر )11(ی ش������ەوەوە 
دەهاتەوە، دەیگوت س������ەرقاڵی كاركردنم، هەرگیز نانی لەماڵەوە نەدەخوارد 
دایكیش������م دەیگوت باوكت نەیەت������ەوە منیش خواردن حازر ناكەم و دەچینە 
دەرەوە بۆنان خ������واردن یان زۆرجار خواردنەكەم������ان دەهێنایەوە بۆ ماڵەوە، 
دەپرسم ئەگەر خێزانێك بەو شێوەیە بن دەبێت لەمە زیاتر چارەنوسیان بەرەو 
كوێ بڕوات؟ باوك بەدەر لەوەی كە فێری مەیخواردنەوەیەكی بێ رادەبوو 
ئینجا دەستی دایە قوماركردن تا وای لێهات هەرچی پێی بوترێت سەروەت 
و س������امان لەدەستیدا هەروەك خۆی باسی دەكرد شەو هەبووە دوو تا چوار 

دەفتەری دۆڕاندووە.
لەبەرامبەر ئەم هەڵسوكەوتەی باوكم،دایكم هەمیشە شەڕی لەگەڵ دەكرد 
چونك������ە دەیزانی بارودۆخی خێزانەكەمان بەرەو چ ئاقارێك دەروات، بەڵام 
تازە هیچ سودی نەبوو لەسەرەتاوە گوێی پێنەدەدا و وەك تۆڵە سەندنەوەیەك 
لەباوكم ئۆتۆمبێل لەس������ەر ئۆتۆمبێل دەیگۆڕی ی������ان ئاڵتوونی دەكڕی، 
كاتێك باوكم هیچی بەدەس������تەوە نەم������ا بێگومان داوای لەدایكم دەكرد كە 
ئۆتۆمبێل یان ئاڵتونەكانی بۆ بفرۆش������ێت، دایكم رازی نەبوو بەمە، دوای 
چەندین ش������ەڕ و ئاژاوە و ناخۆش������ی وتۆران، داوای كرد جیاببنەوە،باوكم 
ئەم داوایەی پەس������ەند نەكرد، بەڵام دایك������م بەزۆری خۆی جیابووەوە، بەم 
حاڵەش������ەوە هێش������تا باوكم وازی لە مەیخواردنەوە نەدەهێنا، من و براكەم 

كەمتەرخەمی و پارە خێزانێك    دەدۆڕێنێ

 كە باوكم سەروەت و 
سامانەكەی دۆڕاند، داوای 
لە دایكم كرد ئۆتۆمبێل و 
ئاڵتونەكانی بۆ بفرۆشێت، 
بەڵام ئەو رازی نەبوو 
هەر ئەمەش وایكرد 
لێكجیاببنەوە

 توێژەرێكی كۆمەڵایەتی: 
لە خێزانێكی لەو جۆرەدا 
پارە بۆتە هەموو 
شتێك و جێگەی رێز و 
خۆشەویستی گرتۆتەوە، 
هاوكات دایك و باوكیش 
گوناهبار و بەرپرسیارن 
كە خێزانەكەیان بەو 
ئاراستەیە بردووە

 )كەمال عومەر( توێژەری كۆمەڵایەتی بەم شێوەیە خوێندنەوە بۆئەم 
جۆرە حاڵاتانە دەكات:

پ������ەروەردەی خێزان بنەمایەكی س������ەرەكیە بۆ پتەوووب������ون و مانەوەی 
خێ������زان، ب������ێ بەرنامەیی و ش������پرزەیی وا لەخێ������زان دەكات هەركەس 
لەئاس������ت خۆیەوە بڕیاردەربێ، بێ ئەوەی بزانێت كێ جێبەجێكاری ئەو 
بڕیارانەیە. لەخێزانێكی لەوشێوەیەدا پارە بۆتە هەموو شتێك و جێگەی 
خۆشەویس������تی و رێزی گرتۆتەوە، هاوكات دایك و باوكیش گەورەترین 
گوناهبارن بەرامبەر ئاڕاستانەی ئەم خێزانەی پێدا تێپەڕیووە، مردنی 
ئەندامێك������ی خێزان هەرگی������ز نابێ ببێتە هۆی ئ������ەوەی باوك بیر لە 
مەی خواردن������ەوەی بكاتەوە بۆ رەواندنەوەی خەمەكانی، بەپێچەوانەوە 
ئەو پارەیەی بەو ش������ێوەیە خەرجی كردووە ئەگەر لەسەر بەرنامەیەكی 
باش بووایەو هەوڵیانبدایا س������ەفەرێك ئەگەر لەناوكوردستانیش������دا بێت 
بیانكردایە دەبووە هۆی ئەوەی خەمی دڵیان كەم بێتەوە، بەڵام هەروەك 
باوكیان بەو شێوەیە بووە دایكیشیان كەسێكی هۆشیار نەبووە، لەئێستادا 
هەس������ت بەو هەڵانە دەكات كە روویداوە، ئەگەر بەردەوام لەس������ەر ئەو 
بیركردنەوەی������ە بێت و بتوانێت س������وود لەهەڵ������ەكان وەربگیرێت دەتوانن 
جارێكی دیكە دەس������ت بە ژیانێكی تەندروست بكەنەوە. دەبێت مرۆڤ 
هەمیشە بەس������ەر گرفتەكاندا زاڵ بێت و لاواز نەبێت لەبەرامبەریانداو  
ژیانی خۆی تەس������لیم بە قەدەر بكات، دەكرێت گەش������بینتر س������ەیری 

ئایندەی خۆمان بكەین. 


